
З А П И С Н И К 

од Сто и седумдесеттата седница на Владата на Република Северна Македонија, 
одржана на 12 декември 2019 година 

 
 

Седницата започна во 10:50 часот. 
 

На седницата претседаваше претседателот на Владата на Република Северна Македонија, 
Зоран Заев. 
 
На седницата присуствуваа заменикот на претседателот на Владата на Република Северна 
Македонија, задолжен за економски прашања и за координација со економските ресори д-р 
Кочо Анѓушев, заменикот на претседателот на Владата на Република Северна Македонија и 
министер за политички систем и односи меѓу заедниците, Садула Дураки, членовите на 
Владата на Република Северна Македонија д-р Рената Дескоска, министер за правда, м-р 
Никола Димитров, министер за надворешни работи, д-р Нина Ангеловска, министер за 
финансии, м-р Крешник Бектеши, министер за економија, Трајан Димковски, министер за 
земјоделство, шумарство и водостопанство, д-р Венко Филипче, министер за здравство, 
Мила Царовска, министер за труд и социјална политика, Горан Милевски, министер за 
локална самоуправа, Хусни Исмаили, министер за култура, Дамјан Манчевски, министер за 
информатичко општество и администрација, м-р Горан Сугарески, министер за транспорт и 
врски, Роберт Поповски, министер без ресор, задолжен за комуникации, отчетност и 
транспарентност, Елвин Хасан, министер без ресор, задолжен за странски инвестиции, 
Музафер Бајрам, министер без ресор, задолжен за имплементација на Националната 
стратегија за подобрување на состојбата на Ромите во Република Северна Македонија, 
Зорица Апостолска министер без ресор, задолжен за странски инвестиции и Хисен Џемаили, 
министер без ресор, задолжен за регулатива за подобрување на инвестициската клима за 
домашните претпријатија, како и генералниот секретар на Владата на Република Северна 
Македонија, д-р Драги Рашковски.  
 
На седницата присуствуваше и Лила Пејчиновска-Миладиновска, секретар на 
Секретаријатот за законодавство. 
 
Покрај членовите на Владата на Република Северна Македонија на седницата присуствуваа 
д-р Беким Максути, заменик на министерот за одбрана, Елизабета Наумовска, заменик на 
министерот за образование и наука, како и државниот секретар во Министерството за 
животна средина и просторно планирање, Ана Петровска. 
 
На седницата присуствуваа и Муамет Хоџа, портпарол на Владата на Република Северна 
Македонија и Пеце Мирчески, директор на Службата за општи и заеднички работи на 
Владата на Република Северна Македонија. 

 
Од седницата отсуствуваа заменикот на претседателот на Владата на Република Северна 
Македонија и министер за одбрана, м-р Радмила Шекеринска-Јанковска, заменикот на 
претседателот на Владата на Република Северна Македонија и министер за внатрешни 



 
работи, Оливер Спасовски, заменикот на претседателот на Владата на Република Северна 
Македонија, задолжен за европски прашања, д-р Бујар Османи, членовите на Владата на 
Република Северна Македонија, д-р Арбер Адеми, министер за образование и наука, Насер 
Нуредини, министер за животна средина и просторно планирање, Едмонд Адеми, министер 
без ресор, задолжен за дијаспора и д-р Бардуљ Даути, министер без ресор, задолжен за 
странски инвестиции. 
 

* 

* * 

 
Врз основа на Предлогот на дневниот ред и предлозите што беа поднесени на седницата, 
Владата го утврди следниов 

 
ДНЕВЕН РЕД 

 
1. Дополнет предлог Буџет на Република Северна Македонија за 2020 година 
 
2. Ревидирана Фискална стратегија на Република Северна Македонија 2020-2022 година 
 
3. Кадровски прашања  
 
4. Прашања и предлози  
 
5. Информација за спроведување на Акцијата администрацијата чисти со „Не биди ѓубре“, со 
Оперативен план 
 
6. Предлог - закон за меѓународно приватно право 

 
 

* 

*           * 
 
 
По одделните точки од Дневниот ред, Владата ги донесе следниве заклучоци: 

 

Точка 1  
 

Владата го разгледа Дополнетиот предлог Буџет на Република Северна Македонија за 2020 
година, го утврди и заклучи, согласно член 180-a, став 4 од Деловникот на Собранието на 
Република Македонија да се достави до Собранието. 
 
За претставници на Владата на Република Северна Македонија во Собранието се 
определени д-р Нина Ангеловска, министер за финансии и д-р Ширет Елези, заменик на 
министерот за финансии, а за повереници Јулијана Петановска, државен секретар во 



 
Министерството за финансии и Маја Аргировска, раководител на сектор во Министерството 
за финансии. 
 

Точка 2  
 

Владата ја разгледа Предлог - ревидираната Фискална стратегија на Република Северна 
Македонија за 2020-2022 година, ја донесе Ревидираната Фискалната стратегија и заклучи 
да ја достави до Собранието на Република Северна Македонија, за информирање. 
 

Точка 3 
 

По оваа точка немаше предлози.  
 

Точка 4  
 

Владата го разгледа Предлогот од Министерството за правда за изменување на заклучок од 
Нацрт - записникот од 168-та седница на Владата на Република Северна Македонија, 
одржана на 3.12.2019 година, по точка 50 - Предлог-закон за меѓународно приватно право и 
заклучи да го утврди текстот на Предлог-законот. 

 
Точка 5  

 
Владата ја разгледа Информацијата за спроведување на Акцијата администрацијата чисти 
со „Не биди ѓубре“, со нов текст на Оперативен план и ја усвои со следните заклучоци: 
 
1. Се задолжуваат Генералниот секретаријат на Владата на Република Северна Македонија, 
Министерството за информатичко општество и администрација, Министерството за култура, 
Министерството за животна средина и просторно планирање, Министерството за финансии, 
Министерството за труд и социјална политика, Министерството за локална самоуправа, 
Министерството за одбрана, Министерството за правда, Министерството за надворешни 
работи, Министерството за транспорт и врски, Министерството за економија, 
Министерството за земјоделство, шумарство и водостопанство, Министерството за 
образование и наука, Министерството за здравство, Министерството за внатрешни работи и 
Дирекцијата за заштита и спасување да ги информираат и координираат сите институции кои 
што се наведени во Оперативниот план во прилог и истите да бидат на предвидените 
локации во 12:00 часот на пладне. 
 
2. Се препорачува на Кабинетот на Претседателот на Република Северна Македонија  да ги 
информира и координира институциите, согласно предвидената динамика на активности од 
Оперативниот план во прилог. 
 
3. Се препорачува на Собранието на Република Северна Македонија да ги информира и 
координира институциите, согласно предвидената динамика на активности од Оперативниот 
план во прилог. 
 
4. Се укажува на Јавното претпријатие за стопанисување со државните шуми „Национални 
шуми“ - Скопје да ги информира и координира институциите, согласно предвидената 
динамика на активности од Оперативниот план во прилог. 



 
 
5. Се задолжува Службата за општи и заеднички работи на Владата на Република Северна 
Македонија да го изврши преземањето на донациите од донаторите, како и дистрибуција на 
истите до соодветните локации, согласно предвидената динамика на активности од 
Оперативниот план во прилог. 
 
6. Се задолжува Министерството за внатрешни работи да направи соодветна проценка на 
ризици и потреби за реализација на Акцијата, како и преземање на соодветни мерки доколку 
има потреба од истите. 
 
7. Се задолжува Министерството за надворешни работи на Република Северна Македонија 
да ја извести интернационалната заедница за оваа акција, со цел информирање и 
обезбедување на поддршка за истата.  
 
8. Се препорачува на Заедницата на единиците на локална самоуправа на Република 
Северна Македонија да ги извести сите општини во Република Северна Македонија за 
реализација на оваа иницијатива, со цел избор на една локација и координација на Акцијата 
во секоја општина во која ќе биде реализирана истата. 
 
9. Се препорачува на Град Скопје, во соработка со Јавното сообраќајно претпријатие – Скопје, 
од збирните места наведени во Оперативниот план, во 11 часот да организира превоз на дел 
од административните службеници кои ќе се упатат кон локациите Сарај - Треска и Аквадукт 
- Каналот.  
 
10. Се препорачува на Град Скопје да учествува во Акцијата со расположливи човечки 
ресурси и машинерија согласно Оперативниот план во прилог. 
 
Истовремено, се укажува дека неоправдано отсуствување на вработените од државните 
институции од Акцијата, ќе се смета за неоправдано отсуство од работа. 

 
Точка 6  

 
Владата го разгледа  Предлог-законот за меѓународно приватно право (нов текст-12.12.2019 
година), го утврди и заклучи согласно член 137 од Деловникот на Собранието на Република 
Македонија да се достави до Собранието. 
 
За претставници на Владата на Република Северна Македонија во Собранието се 
определени д-р Рената Дескоска, министер за правда и Оливер Ристовски, заменик на 
министерот за правда, а за повереници м-р Фатон Сељами, државен секретар во 
Министерството за правда и Петар Мирковиќ, државен советник во Министерството за 
правда. 
 
 

* 

* * 
 
 



 
 
 
 
На седницата се водени стенографски белешки. 
Седницата заврши во 11:05 часот. 
 
 
 

ГЕНЕРАЛЕН СЕКРЕТАР НА ВЛАДАТА НА 
РЕПУБЛИКА СЕВЕРНА МАКЕДОНИЈА 

 
д-р Драги Рашковски 

ПРЕТСЕДАТЕЛ НА ВЛАДАТА  
НА РЕПУБЛИКА СЕВЕРНА 

МАКЕДОНИЈА 
 

Зоран Заев 

